ՀԻՄՆԱՎՈՐՈՒՄ

<<Հայաստանի Հանրապետության կառավարության և Ռուսաստանի Դաշնության կառավարության միջև զինվորական սուրհանդակափոստային կապի ոլորտում համագործակցության մասին>> համաձայնագրի իրականացման համար լիազոր մարմին նշանակելու մասին>> ՀՀ կառավարության որոշման նախագծի ընդունման

Որոշման նախագծի ընդունման անհրաժեշտությունը պայմանավորված է այն հանգամանքով, որ 2013թ. դեկտեմբերի 2-ին Երևանում ստորագրվել է <<Հայաստանի Հանրապետության կառավարության և Ռուսաստանի Դաշնության կառավարության միջև զինվորական սուրհանդակափոստային կապի ոլորտում համագործակցության մասին>> համաձայնագիր (այսուհետ` համաձայնագիր), որն ՀՀ Ազգային ժողովի կողմից վավերացվել է 2015 թվականի փետրվարի 24-ի ԱԺՈ-147-Ն որոշմամբ: 
Համաձայնագրով կարգավորվում են մի կողմի պետության տարածքում տեղակայված զինվորական կազմավորումների համար մյուս կողմի պետության տարածքից զինվորական նամակագրության փոխանցման հետ կապված հարցերը:
Համաձայնագրի 3-րդ հոդվածի համաձայն, համաձայնագրի ուժի մեջ մտնելուց հետո երկու ամսվա ընթացքում կողմերը նշանակում են լիազոր մարմիններ, որոնց մասին իրազեկում են դիվանագիտական ուղիներով:

ՀՀ արտաքին գործերի նախարարության 27.08.2015թ. N 111/08678 գրության համաձայն համաձայնագրի իրականացման համար Ռուսաստանի Դաշնության կողմից լիազոր մարմին է նշանակվել ՌԴ պաշտպանության նախարարությունը և անհրաժեշտություն է առաջացել Հայաստանի Հանրապետության կողմից որպես լիազոր մարմին նշանակել ՀՀ պաշտպանության նախարարությանը:
ՏԵՂԵԿԱՆՔ
<<Հայաստանի Հանրապետության կառավարության և Ռուսաստանի Դաշնության կառավարության միջև զինվորական սուրհանդակափոստային կապի ոլորտում համագործակցության մասին>> համաձայնագրի իրականացման համար լիազոր մարմին նշանակելու մասին>> ՀՀ կառավարության որոշման նախագծի ընդունման կապակցությամբ այլ իրավական ակտերի ընդունման անհրաժեշտության մասին

Որոշման նախագծի ընդունումը այլ իրավական ակտերի ընդունման կամ գործող ակտերում փոփոխություններ և լրացումներ կատարելու անհրաժեշտություն չի առաջացնում:
ՏԵՂԵԿԱՆՔ
<<Հայաստանի Հանրապետության կառավարության և Ռուսաստանի Դաշնության կառավարության միջև զինվորական սուրհանդակափոստային կապի ոլորտում համագործակցության մասին>> համաձայնագրի իրականացման համար լիազոր մարմին նշանակելու մասին>> ՀՀ կառավարության որոշման նախագծի ընդունման կապակցությամբ ՀՀ պետական բյուջեի ծախսերի կամ եկամուտների ավելացման կամ նվազեցման վերաբերյալ
Որոշման նախագծի ընդունումը Հայաuտանի Հանրապետության պետական բյուջեում փոփոխությունների կատարման անհրաժեշտություն չի առաջացնում:
